
DOG ELAS ,BASKERVILLES’.

KAPIT VELID. ELS ,STAPLETONS’ DI ,MERRIPIT HOUSE’ (3).

»,Obs valik vemo aludredobs, das pos deadam lugik si6-
ra: ,Charles’ < hibaonul nulik mogédiko tirefudom ad 16dén
is. Binos tuvemik ad flagbn de man benolabik ad ditén de
zif e fimalédikén po6 top somik, ab no nedob sagdn ole, das
atos vemo vetliton pro lédans ldnada. Siér: Henry’ < labom,
asa niludob, dredélis lukredik nonik tefi mijenot?”

,Cedob otosi.”

ysFumo sevol-li konadi tefi dog milananik, kel dayagon
famuli?”

»Elelilob atosi.”

,Binos bisarik, kio-kredéliko feilans traitons atosi! Ali-
kan onas blimon ad yulén, das alogon jafabi stiimik po
marad.” Aspikom atosi smiltilélo, ab dktipob p6 logs omik,
das &jinom dacedon yegéadi fefikumi. ,Magal sidéra: ,Charles’
< vemo peglepadon fa jenotem, e no dotob, das eseikon
ome deadami lugik.”

»ADb lio-1i?”

»,Nevasit omik pafakadikon sovemo, das komikam doga
seimik &fdgon ad blinddén vobedi deid6él lade maladik
omik. Fomélob, das fe dlogom bosi stimik tin neit et p6 lael
taxudik. Adredob, das mifit seimik 6kanon jenén, bi vemo
alofob baldadani ed dsevob, das lad omik &binon ifibik6l.”

»Se kis dsevol-li atosi?”

,Flen obik: Mortimer’< ikonom obe.”

»,Cedol-li tdno, das dog seimik &pdjuton sidri: ,Charles’,
e das seko ideadom seku lejek?”

»Labol-li pléni seimik pétéfikum?”

,2Ereafob ad slud nonik.”

»S01: ,Sherlock Holmes’ ereafom-li 1ifo ad seimos?”

Vods at dkoedons tobidon obi ad natemén du timul, ab
loged 14 logod takedélik e ntiloget kipédlik tAvakompenana
obik &blofons, das stipad nonik pidesinon.

Konot pofévon.

VOG VOLAPUKA.

,Daniil Morozov’: redakan

a vicifal,
,shido2308@yahoo.com’,
,Ekaterinburg’, ,Rossija’ / Rusan.

Jifidot soga beviinetik Volapiika.
YELOD 347, NOM: 3. 2024 MAZUL. PADS: 21 jii 28.

O Volapukaflens valopo!

Amulo kanob notlikdn nunadis bukas anik Volapuki tefdlas.
Fredob ad konstatdn, das Volapukakadam bleibon binon nogan
ut, limans kela preparons penadis nulik nitedikin e veutikunis
pro reidans, kels olarnons Volapuki futuro. Leigipo puk obsik
as mekavapuk alik binon fasilikum ka natapuks, seku kelos nu=
lans cedons 6n lanal e vobial primana, das dalons lautdn tida=
buki. Dinad at suvo kodon pdlis difik in buks, ab spelob, das
lanal nulanas no omoikon, e poso opreparons dabukotis nulik
a pumenoddlis tidameddmas oksik. Alo pubots nulik bléfons,
das puk obsik pagebon, e stigadons votikanis ad larnon oni.

Binos nitedik, das buk in vol obsik resodatopedas I6lo pa-
nosukolas jinon bindn med gudikin ad kipedon nuni. Atos
tefon i bukis ledktronik pé bukems e selidops beviresodiks pu=
bdlis. Balido mogods binons vemikums, das bukems somik
olaiblebons dagetoviks (pu medu toped: ,Ragiv beviresoda”).
Telido ,digitapiratans” ai kopiedons e spearukons valopo kon:=
letis bukemas somik. Kilido ans (samo el Ridero Rusanik) se:
dons samadi leaktronik buka alik okik tatabukeme cifik lana
okik. Vobots timakompenanas obsik ba no oglomadikons ed
oyufons votikanis ad studon stabofikumo Volapuki.

Valanes gudikinosi vipdl redakan: ,@cu*tééda(/ p
A opTyOh

LITERAT NULIK.

@ FOVALISEDS FA ,ARIE DE JONG’ SA vODS SE ,,VOLAPUKAGASED
PRO NEDANAPUKANS” E VODEMS CALOFIK VOTIK.

Redakan: ,Hermann Philipps’ (,Bad Godesberg, Bonn’, 2024 febul).

Pubot rigik: ,https://www.facebook.com/groups/volapukalised/permalink/
10160594733895129/".

Utanes, pro kels el Facebook peproibon: ,https://vk.com/volapuk_sprache
?w=wall-69180623 826%2Fall’.

Sotil nulik ut vodaliseda, kel ninddon vodis zao 25’200 plédi voda-
buk gretik fa hiel Arie de Jong. Lebuk at binon sek vestiga laiduldl vode-
mas dasamik. | ninddon nulavodis fa kadam pezepolis e fa lautans nuti=
mik pedatikélis. Redakan so ebepenom diseini nuik oka: ,In sotils
futlrik vodaliseda at osteifob ad menododn dofis e ad 1aikon vodedis,
kels biio panekipons.”

@ BinoB-LI SMALIK? (Cilabuk telpikik labi pads 40.)
Lautan vodema: ,Philipp Winterberg’, magodan:

4 > ,Nadja Wichmann’, tradutan ini Volapik: ,Andy
e Drummond’ (toped I6nik oma: ,https://www.andy

Am I small? drummond.net/’).
Binob-li smalik? Dabiikot Deutdnapikik: ,https://www.amazon.
e com/klein-Binob-li-smalik-Zweisprachiges-Deutsch-

4& Volap%C3%BCk-ebook/dp/BOBPMKR679/'.
PV Dabukot Linglanapikik: ,https:;//www.amazon.
ks AQMWM ~ com/small-Binob-li-smalik-English-Volap%C3%BCk-
W . . . .. Winterberg-ebook/dp/BOBK9KKBRN'.
Magodabuk pro cils, sotiils kela dabinons in pliks e dialegs mddiks,
penotiikon Volapiiko ti 2023, yanul, 5. ,,Binob-li smalik?” jiel Tamia ne=

fimalof e bleibof sdkén nimes difik, kelis kolkdmof po tev okik. Fino
dagetof gespiki bluvikal...

@ VOLAPUK FIKULIK AT. (Penots brefik Rusanapuikik d6 Volapikav.)

Tiad rigadik: ,Ehtot slozhnyj volapjuk. Ocherki po volapjukologii’. Lautan:
,Daniil Morozov’. Dabiikop: ,Izdatel'skije reshenija’.

Vég Volapiika. 2024. 1N, p.: 27.

,»INo suemobs, das ekanol logdn sleatodi,” man balid dsagom. ,,Somikos
16liko binon nedélovik. Atos ye no plu nu veiiton. Bejifobs siakadi.”

»Botan dméniotom eli ,SkyFix’ u somikosi. M6gos-1i?”

»Fumo!” dsiom kapo. ,,Nétiikam no odulon luniipo.”

»Begobs sdkusadi demii neplit, kel ereifon oli,” man telid dsagom.
,»Gevobs ole fiimi, das atos no plu ojenon. E nog bosi ...”

Vog oma &jinon binon boso tiddik. Demii atos ibinof dredilik.

»1!” dsagof, dremdli dtaetdlo.

,Deméidii valiks palets petefol spikolod do atos ko nek. Atos oblibon6d
te bevii obs! Kanobs-li speton seilofi 16lik ola?” Aliiodiikom logedi
koldilik, difilik il of. Akliilos, das dmutof lobeddn. Abuiikof ad no
vitilon sekis, if no 6f6lofov rajani at.

Asiof kapo. ,,Baicedd! Nek ga okredondv, das elogob sleatodi in sil.”

»Superd! Zuo nog labol-li sikis seimik?”

Anoof kapo. Aldidons, ed dgegolons sui tirat, ko dpladof oki len tab, ko
iseadof brefobiio. Mans tel et ileditoms ed dmogoloms. Alogedof 16pio ed
dlogof, das sil dbinon leigofiko blovik, 16liko nen lefogs. E nen sleatods.
Klilabiko sdkédd pituvedon. Ma geilot sola &jinos, das is tim modikum
ipasetikon, kas ilifidons nino. Bisariko!

Aprimof ad sikon oki it, va pubod et jendfiko ijenon-la. Amdgos-li, das
ibinos-la halud? U liud-li logamik? Abinof-li balikan, kel ilogon sleatodi?
Mens votik su spataveg ve jol ed in kafibotops ba leigo pivisitons-li fa
mans me plins e nuned? Azilogof zii ok, ab nek dkonddton miniludiko.

Bétan dblinom ofe boviili nog bali labii ,cappuccino’.

»At binon glatik,” &dsagom ko smilil vemik. ,,Bo meritol oni pos utos,
keli ebelifol.”

Ajonof il sil, ko sleatod ibinon.

,Jinos, das sidkdd petuvedon,” dsagof visipdlo.

Bétan no dgeddom. Alogedom, dsva no dsuemom utosi, keli isagof.

,0udo!” dsagof, ed alipof eli cappuccino. Kliiliko, no dsétof ménioton
»pubodi” lo seiman, ab atos leigo dtefon-li botani, kel ga dsevom dinddi
16lik at? Ba binos gudikum ad kond6ton, dsva valikos dbinon on stad gudik,
pekontroldl. Too dkliilikos p6 of, das 6mna 6vestigof, va sleatods nonik
abinons in sil.

Neforo ga kqngy_‘l?z_ipén fumi tefu sékéads ﬁ;leni

Sleatod in sil.

Fa ,Frank Roger’, tiad rigik: ,The Crack in the Sky’,
ini Volapuk petradutél fa ,Hermann Philipps’.

Jiel Charlotte dropof spati oka ve jol, bi dvipof ad drinon boviileti kafa.
Atuvof seaddpi su tirat solofik ed dbonedof boviili labii ,cappuccino’. Téno
dgetentikof oki, ed djuitof solasvieti e melavienili.

Siipo ékiipof bosi bisarik, ebo ven botan dblinom drinedi ofa.

»Dano!” dsagof. ,Reto, sevol-li, kis binon atos? Logotos semo s
sleatod in sil, d4sva emaibrekon-la. Ninédlo sidkob obe, kisi atos sinifon-la.
Spelob, das binon nos fefik.” Ajonof 16pio pubodi, keli ikiipof. Dido lo-
goton sodsi ikonof oni.

Botan djedom logedi brefiipik silio ed dsagom: ,.Jendfiko logotos &s
sleatod, ab no kudolds! Val ponomiikon.”

Aliilogof brefiipiko omi, tino dsagof: ,,Kisi vilol-li notodén me utos, das
val ponomiikon?”

»dunddo otelefonob,” dsagom nenkudiko. ,,Kvip ela SkyFix onétiikon
vifiko atosi.”

Bétan fgegolom ini dom. Alipof kafi oka ed #logedof lii sleatod. To
vods takediikdl botana bos mifatik dsiiikon de on. Neforo ilogof somikosi
biio, ab alo no dlecedof oni biimali gudik.

Mans tel akomoms se dom steddfo 1ii tabil ofa. Piklotoms tu gudiko ad
bindn térans — ba dbinoms sefaganetans u poldans in sifanaklots. Kisi
asinifon-li atos. Kis nu djenon-li?

Balan manas dsagom: ,,Begd! okanol-li kekomon ko obs? Odulos mo
minuts te nemddiks.”

,,Atos kisi tefon-11?” dsdkof boso netakediko.

Man djonom 4l sleatod. ,,Tefon utosi, keli ekiipol ebo nu. Kliilos, das at
ebluviikon oli, e sotol getdn ole plani. S6kolds obis, begd! No kudolos!”

Aldiadof ed dsokof ninio manis tel at. Adugoms ofi lii tab in spadid
po6do, ko nek dkanonov lilon onis, ed dbiidoms, das dseidofos oki.

,,Kims binols?” dsékof.

Balan manas ddeimom séki: ,,Neveiitiko! Binobs is ad tuvedon siakadi.”

,»Elogol bosi bluviikdl,” man telid dsagom.

Asiof kapo. ,,Elogob sleatodi in sil. Dido ejeikon obi. Kis binon-li atos?”

»Sdkdd kaenik,” man &dgespikom. ,.Ba sek kéla nesaidik. Un tim latik
sakdads vemik tefii finen ddabinons. Seko somikos kanon koméddon, do no
soton jenodn. E fiimo nek dalon kiipon atosi.”

Vég Volapiika. 2024. 1N, p.: 23.

Kot: ,ISBN’: 978-5-0062-2924-2. Pads 180 in sotil bikik.

Pad beviresodik ko plibot: ,https.//ridero.ru/books/etot_slozhnyi_volapyuk/'.
Pad p6 bukem beviresodik: ,Litres’: ,https.//www.litres.ru/book/daniil-moro
z0v-32929570/etot-slozhnyy-volapuk-ocherki-po-volapukologii-70327654/' .

Ninddon gramati brefik Volapiika pro Rusdanapiikans, penotis do sa-
kads difik Volaplikava, dokiimis d6 jenotem Volapikamufa in Rusan {n
tumyel degziilid. Ponun buka so tonondv Volapiiko: , Tidd sékoda yege:
dilas: ,Volapuk fikulik at” primo pedatikon as med taspika ta lesags se-
ki zeils propagidik esliikols in bepenots brefik e tidabuks pro primans
tefl fasil levemik Volapiika. Tidd at soeldfiko pereiddl binon tatikalik, bi
piks pagebol nestipiko fikuliks nonons, ai nedos kuratiikon, pro kin e te-
fl kis fikulons. Samo pro utans, kels no késomons ad gebadon lartigis
(fimiki e nefiimiki), Volapik tefl atos no jinondv binén fasilik, leigodsa bi-
nondv fasilik ma fonet pro utans, po kels ad distidon vokatis: ,e” e ,a”
< no binos fikulikum kas natemoén. Ye — dsa penets 6mik buka at jo-
nons — bos pd moédikiinans larnanas Volaplika fikulon, efe ad dasevon
oni puki livatik labl noms e patofs 16niks flagols bejafi kiipalik, no finidi.
Suvo — desino u nenviliko — Volapiikans steiflilons gonid fasiliikam
geba plagik pika ad I6nedikon oni bai kdsémots spikik oksik, simiikolo
ko Linglana-, Fransdna=, Rusdnapliks, sperant, ... Atos dilo paplanos dub
jenotem mapetik Volapiika; valans sevons, das esufon feafomamis plu
bali, e jinos, das tim potofik ekémon-la ad ut nulik. Jenofo Volapik, kel
dsva alabon-la blo cilipi neklpidik, yuniipi volutialik, kil areafon de le-=
muam bal ini ut votik, ereafon ad stad maxumiko maogiko leigavetik pro
ok. Ad blebiikén oni somiki binos siamaroletik tefi el ,,ad folon konsélis
blanas gretik obsik”: ,Schleyer’, ,Schnepper’, ,Kerckhoffs’, ,Rosenber-
ger’, ,Sprague’, ,de Jong’, kelans aleviidoms ad viton traduti vodik,
steifén ad no gebdn fomis notoda tikodas balido suikélis in tikal, ab ad
sukén mu suemovikis pro fogindnapiikans, efe neudikis. Klien at ad fo-
mon stiili beviinetik jinu vedikon Volapiki kiipadiki leigodi mekava-
plks modikiin ed adistiikon oni de pikadisins valik suniko pos on dda=
vedols (sis pub speranta). Atos labilikon Volapiki me 16n6f e vediikon
oni demii pats 6mik fikuliki pro alan, ab seko suemoviki pro valans ne=
sekidiko de lomaplik, sevabo bali piikas neudikiin in grup volapikas.”

@ EL,MoDERNES VOLAPUK’ (tidabuk Deutanapiikik).

Tiad: ,Modernes Volapliik’. EI PDF labii pads 166 + 3. Lautan: ,Juha Stump’.
Pepibol ti 2024 febul 9. Ladet ledktronik pibota:
,https.// www.yumpu.com/de/Modernes_Volapiik'.

Pubot at labon dilis tel. Dil balid nindadon bepenami gramata Vola-
plka bai tidabuk legudik fa ,Johann Schmidt’ pro Deutdnapiikans. Dil
telid & smalikum ninddon mobis lautana tefii votiikam Volapiika p6 geb
mudofik. EIl Hermann Philipps: cifal < epenom beviiresodo lautane s6-
kolosi:

,Vemo eplidob fonuni lunik ola. Jenofiko ya eropob studi demi
poks e pdls modik, posa ireidob padis 30.” Poso eméaniotom dinis anik,
kelis lautan bo ekordkon in sotiil nulik buka ot. | cifal epenom:

»Valemiko vilob méanioton, das in tidabuk do Volapik pro primans
no s6toy maniotdn fomis de sottls vonadik Volapiika tumyela 19, Atos
te kofudiikon larndlanis.

Zuo cedob, das pas s6toy sevon vemo gudiko puki, blia lautoy tida-=
buki do plk at. Ba okanol kordkén buki olik, posa uldrnol gudikumo
Volapiki. Vil6fo oyufobs oli.”

Bevii mobs difik lautan klienon ad nuldadikén tatanemis bai bolita-
stad nutimik. Flanali redak dalob niludon, das ifi kadam ozepondv meno-
di at stila mudofik, dil gretikiin menefa no oprimondv fredo ad spikon
me Volapuk, kludo votilkams somik no binons zesiidiks. Mobs votik ad
fasiliikon spiki Volapukik pro gebans (mal plunuma i papladon fo deklina-
mal [*domsa, domas]; subyet & pdnop posodik no pamoéadon in set alik;
ldods papladons fo subsats ut, kelis flimetons, e no padeklinons; subsats
anik labons vokati primik ma fom valépo sevadik) i no jinons binén
frutiks. Binos nitedik, das siimons ad gebad Volapika di period primik.

CEDS E TIKODS.
In Rusan Unu yels deg val votikon, Unu yels teltum nos votikon.
Hiel Pjotr Stolypin (balidal Rusana de yel: 1906 ju 1911).

Modikans klienons ad canidon suemodis tel: els ,loman” ed ,or,
o klatal!”

Hiel Saltykov-Shhedrin (calan e lautan Rusanik, 1826—1889).

SLUDS KADAMA.

1. Kadam ezepon nemi taledavik, kel nog d4defon in Volapiik:

Tarkop = ,Antarctica’.

Dub atos lised nemas Volapiikik kontinénas iin timid nuik vedon
fulanumik:
Siyop, Frikop, NoliidazMerop, SuliidazMerop, Tarkop, Yurop
e Stralop.

2.1 kaddm elonéfiikkon subsati: lekontindn (Lingl.: ,super-
continent’, Deut.: ,GroBBkontinent, Superkontinent [in friilheren oder
kiinftigen Erdzeitaltern]’).

3. Nems lekontindnas vonik no neodons nemis l6nik Volapiikik.
Plao geboyds lartigis ,.el” ud ,.eldn” sa foginavodis: els (eldns)
Gondwana, Pangéa, Laurentia, e ret.

4. Kaddam ezepon as plédots vodis: Laurasiyop e RuzLaurasiyop,
bi vods at sevddons bevii Volapiikans dub yeged tefik in viikiped.

Ma pened de ,Hermann Philipps’: cifal.

NOLUD VOTIK. 2
I NOLUD.

DONU NOLUD.

Al NOG NOLUD.

TARKOP:

KONTINAN KOFUDUKOL. {NoOG NOLUD.



